
ANNOTATSIYA 

Ushbu maqolada viloyat miqiyosidagi sportchilarning da’vogarlik darajasini sport 

faoliyatiga ta’sirini belgilovchi yetakchi psixologik omillarning hususiyatlari to‘g‘risida 

ma’lumotlar keltirilgan.  

Kalit so‘zlar: Da’vogarlik darajasi, tadqiqot metodikalari, yetakchi faktorlar, tadqiqot 

tanlanmalari. 

 

Kirish. Sportchilarning da’vogarlik darajasini faoliyat samaradorligiga ta’siri doirasidagi 

navbatdagi tadqiqotimizda da’vogarlikni sportchilarning musobaqalashuv hududi (tuman, 

viloyat, respublika va xalqaro), sport turi (jamoaviy va individual), jins (erkak va ayol) ga ko‘ra 

faktorli tahlil qilinadi. Dastlabki tahlil sportchilarning hududiy xususiyatlariga ko‘ra yoritiladi. 

Da’vogarlik darajasining sport faoliyatiga kompleksi ta’sirini aniqlash asosida yetakchi omillar 

aniqlandi. Faktorli tahlilni amalga oshirishda “Da’vogarlik darajasini aniqlash” metodikasi 

(V.K.Gerbachevskiy), “Da’vogarlik darajasi” (Y.Shvarslander), “Sport faoliyati motivatsiyasi”, 

“Shaxsning irodaviy sifatlari” (Chumakov), “O‘zini o‘zi baholash” metodikasi (Dembo-

Rubinshteyn) tatbiq etishdan olingan ko‘rsatkichlarni talqini bo‘yicha amalga oshirildi. Quyida 

yuqorida aytib o‘tilgan yo‘nalishlar bo‘yicha yetakchi faktorlar aniqlanadi. 

Asosiy qism. Faktorli tahlil natijalariga ko‘ra sportchilarning da’vogarlik darajasi va unga 

bog‘liq faoliyat komponentlarini o‘zaro munosabatida uyg‘unlashib ketgan holat kuzatildi. 

Faktorli tahlilning o‘ziga xosligi sportchilarning da’vogarlik darajasi va unga bog‘liq shaxsning 

psixikasi xususiyatlari (faoliyat motivlari, maqsad, irodaviy sifatlar, o‘zini o‘zi baholashi) 

o‘rtasidagi ichki bog‘liqliklar aniqlandi. Bu esa sportchining da’vogarlik darajasini faoliyatning 

turli xil yo‘nalishlarida namoyon bo‘lish xossalarini yoritish imkoniyatini berdi.   

Faktorli tahlilning dastlabki natijasi viloyat miqyosidagi musobaqalar g‘oliblarida ishtirok 

etgan sportchining da’vogarlik darajasiga xos yetakchi omillar yoritildi. Tahlilda dastlab beshta 

faktor aniqlandi. Mazkur faktorlarda qayd etib o‘tilgan faoliyat xususiyatlaridagi o‘zaro 

aloqadorlik holatlarining bog‘liqliklari quyidagi tahlillarda yoritiladi. 

Sportchilarning viloyat miqyosidagi ishtirokida da’vogarlik darajasini shartlovchi birinchi 

faktori faoliyatning oltita komponentidan tashkil topdi. Viloyat miqyosida ishtirok etayotgan 

sportchilarning da’vogarlik darajasini shartlovchi faktorning mohiyatini aks ettiruvchi 

komponentlari orasidan eng muhim ijobiy vaznli koeffitsientga o‘zini o‘zi baholash mezonlari, 

ya’ni aql ( 0,617), yaxshi xarakter (0,604), qobiliyat (0,580), o‘z-o‘ziga ishongan (0,548) likni 

uyg‘unlashuvi sportchining natijalarini ahamiyatliligi (0,541)ni kuchayishiga va faoliyatni 

o‘zgartirish, natijalarga qiziqishning yo‘qolishini (qochish motivi, -0,517) oldini olishga xizmat 

qiladi deyish o‘rinlidir. Faktorning tarkibiy komponentlarini umumlashtirgan holda 

sportchining “O‘zining imkoniyatlariga xoli munosabat” faktori deb nomlandi. 

Ikkinchi faktor esa o‘z tarkibiga da’vogarlikni ta’minlovchi muhim komponentlar − o‘zini 

o‘zi kamol toptirishga ehtiyoj (0,644), rag‘batlanishtirishga ehtiyoj (0,639), talabgorlik 

darajasini (0,610), natijalarga erishganlik darajasini baholash (0,559), tengdoshlari orasidagi 

obro‘si (0,521), muloqotga ehtiyoji (0,518) dan iborat yuqori ijobiy vaznli koeffitsientlarga ega 

bo‘ldi. Sportchilarning da’vogarlik darajasini izohlashda o‘zini o‘zi baholash, maqsadni amalga 

oshirishga talabgorlik, sport faoliyat motivlari ishtirokidagi komponentlar aks etdi. 

Komponentlar orasidan eng yuqori ko‘rsatkich o‘zini o‘zi kamol toptirishga 

 

1-jadval 

Sportchilarning da’vogarlik darajasini tavsiflovchi yetakchi omillar (viloyat 

miqyosidagi sport musobaqalari ishtirokichilari va g‘oliblari) 

Aql 0,617     

Yaxshi xarakter 0,604     

Qobiliyatl 0,580     

O‘z-o‘zigaa ishongan 0,548     

Natijalarning ahamiyatliligi 0,541     

Qochish motivi -0,517     

O‘zini o‘zi kamol toptirishga ehtiyoj  0,644    

Rag‘batlanishtirishga ehtiyoj  0,639    

Da’vogarlik darajasi  0,610    

Natijalarga erishganlik darajasining 

bahosi 

 
0,559 

   

Tengdoshlar orasidagi obro‘si  0,521    

Muloqotga ehtiyoj  0,518    

Musobaqalashuv motivi   0,563   

O‘z imkoniyatlarini bahosi   -0,530   

Matonat    -0,554  

G‘ayratlilik    -0,522  

Quvvatni safarbar eta olganlik 

darajasi 

    
0,547 

Muvaffaqiyatga intilish motivi     0,528 

 

ehtiyoji kuzatildi. Ushbu komponentni belgilovchi jihati sifati faktor “O‘zini o‘zi kamol 

toptirishga ehtiyoj” deb nomlandi. Faktor tarkibidagi qolgan tarkibiy komponentlar ushbu 

ehtiyojni boyituvchi va to‘ldiruvchi vazifasini o‘taydilar. 

Ammo, viloyat miqyosidagi musobaqalar g‘oliblarida sporchilarning yuqori natijalarga 

da’vogarliklarida uchinchi va to‘rtinchi faktorlardagi ijobiy va salbiy yuqori vaznli 

koeffitsientlari bilan bog‘liqdir. Ularda musobaqlashuv motivlari (0,563), ammo o‘z 

imkoniyatlarini (-0,530) yetarlicha baholay olmaslik kuzatilayapdi. Imkoniyatlarni 

baholashdagi yanglishishlar musobaqlashuv motivini pasaytirishiga sabab bo‘ladi. Faktorni 

nomini ushbu munosabatdan kelib chiqib “O‘z imkoniyatlarni baholay olmaslik” deb nomladek. 

To‘rtinchi omilda esa sporchilarning da’vogarlik darajasini belgilashda irodaviy sifatlarning 

yetishmasligi kuzatildi. Ularda matonatlilik (-0,554) va g‘ayratlilik (-0,522) yetishmas ekan. Shu 

sababli faktorni “Irodasizlik” deb nomlash maqsadlidir. 

Beshinchi faktor esa sportchilarning viloyat darajasidagi musobaqalarda ishtirok etishini 

ta’minlovchilar bo‘lishi mumkin. Ularda quvvatni safarbar eta olganlik darajasi (0,547) va 

muvaffaqiyatga intilish motivi (0,528) ijobiy yuqori vaznli koeffitsienlardan iborat. Faktorni 

“Muvaffaqiyatni kafolatlovchilar” deb nomlash o‘rinlidir.  

Xulosa. Sportchilarning tanlash va tayyorlash jarayonida ularning da’vogarlik darajasi, 

sport motivatsiyasi, o‘zini o‘zi baholash, umumiy muvaffaqiyatga erishish motivatsiyasi, 

sub’ektiv nazorat darajasi va irodaviy sifatlarini o‘zaro aloqadorligi monitoringini yo‘lga 

qo‘yish kerak. 

